
VJERONAUCNI
UDZBENIK
ZA UCENIKE
5. RAZREDA

Mustafa Prljaca i Nezir Halilovi¢, “Vjeronauka
za peti razred osnovne skole”, “El-Kalem”,
Sarajevo, 2008.

Autori udzbenika su profesori Mustafa Prljaca
i Nezir Halilovi¢. Udzbenik su recenzirali
magistri Muharem Omerdic i Izet Pehlic.

Ovo je jedan od najkompletnijih i najbolje
uradenih udzbenika vjeronauke. Prvenstveno
mislimo na didakticko-metodicki i likovno-
graficki pristup izradi udzbenika. Kad je u
pitanju tehnicki dio izrade udzbenika, onda bi
se sitniji, ali bitni detalji mogli poboljsati, ali
to gledamo kao propust samo u nedostatku
posebnog udzbenickog standarda za izradu
vjeronau¢nih udzbenika.

Vjersko-prosvjetna sluzba Rijaseta Islamske
zajednice svakako bi trebala izraditi udzbenicki
standard, koji bi, zbog same prirode predmeta
(izborni predmet, spoj znanstvenih i religijskih
istina, primarno odgojni predmet, predmet iz
nacionalne grupe predmeta), u jednome dijelu
morao biti razli¢it od udzbeni¢kog standarda
za ostale udzbenike. U tom standardu treba
se osvrnuti na znanstveno-metodolosku,
jezicku, pedagodsko-psihologku, didakticko-
metodicku, estetsku, likovno-graficku i tehnicku
komponentu standardiziranja izrade udzbenika.
Naravno, u ovome kontekstu mora se naglasiti
postojanje samo jednih udzbenika islamske
vjeronauke izdavacke kuce Rijaseta Islamske
zajednice ,,El-Kalem®

Vjerouciteljima je jo§ uvijek utopija realnost
trziSta udzbenickog pluralizma kad su u pitanju
svi drugi nastavni predmeti. Dakle, vjeroucitelji,
poput drugih kolega, nisu u moguc¢nosti
dogovoriti se na svome stru¢nome aktivu koji
¢e, izmedu dva ili tri, udzbenik vjeronauke
(kojeg autora/autore) koristiti naredne $kolske
godine.

Struktura udzbenika odredena je, izmedu

NOoVI MuaLLim Br. 36 « 1. MuHarrem 1430. / 29. becemsal 2008.

ostalog, i rasporedom tematskih cjelina, naslova
i podnaslova. Udzbenik je, u devet tematskih
cjelina, rasporeden na 42 nastavne jedinica.
Mozda se kao propust moze uzeti to §to u
udzbeniku, ali i sadrzaju na kraju udzbenika,
u strukturalnom smislu nisu naglasene i
tematske cjeline. U udzbeniku dominira
odgojna komponenta, §to je za drugu trijadu
devetogodi$njeg obrazovanja postavljeno kao
intencija u nastavnom kurikulumu. Udzbenik
je  primjeren  psiho-fizickom  razdoblju
desetogodisnjaka. Gdje god je to moguce, dati
su sadrzaji koji poticu aktivno ucenje koje

povezuje ucenika sa stvarnim Zivotnim
problemima.
U didakticko-metodickom, ali i likovno-

grafickom smislu, udzbenik doseze visoke
standarde. Sve su nastavne jedinice protkane
raznim popratnim sadrzajima koji pospjesuju
ucenicku  motivaciju i1 njihovo aktivno
sudjelovanje u nastavi. To su razli¢iti didakticki
materijali koji omogucavaju primjenu novih
metoda rada u nastavi, poput problemskih
zadataka, igraonica, osmosmjerki, bojanki,
dopunjaljki, radionica itd.

Pohvalno je $to ovaj udzbenik donosi novinu u
odnosu na ranije udzbenike, a to su pozadin-
ske slike, koje se na nekoliko mjesto izvanredno
uklapaju u sadrzaj teksta i tako uceniku upot-
punjuju vizuelno-misaono-znacenjski ugodaj.
To ilustartivno pokazuju Slika razigranih konja
na livadi (str. 90) uz naslov ,,Sulejmanovi, a.s.,
konji® ili znatizeljan izraz lica djece u mektep-
skim klupama uz naslov “Mekteb - izvor srece®.
Inace, sama nastavna jedinica ,,Mekteb - izvor
srece” postavljena je vrlo ciljano i funkcional-
no. Smatramo da tu tendenciju treba provudi u
svim razredima i kroz kurikulum i kroz udzbe-
nik, ako ne kao obavezan sadrzaj, onda makar
kao dopunski sadrzaj znatizeljnim i nadarenim.
Treba se kona¢no i mekteb, na nivou dobrovolj-
nog pohadanja, poceti vrednovati kao vanna-
stavna aktivnost u skoli. Tretiranje ove teme u
udzbeniku vjeronauke bi, za pocetak, moglo
mnogo doprinijeti realizaciji te zamisli.

Autori su u strukturu udzbenika vjesto ugradili
i tekstualne odlomke (autorske radove) nasih
majstora price (Sukrija Pandzo, Alija Nametak,
ali i Mustafa Mahmud). U udzZbeniku su i

spjevovi ReSada Kadi¢a i Esrefa Kovacevica.
Medu ovim velikanima naslo se i ime mladog
kolege Murisa Neimarlije (to nam je li¢no,
neka nam se ne zamjeri, posebno drago) sa
njegovom pjesmom ,Zna$ li, prijatelju, kako
miriSe Sarajevo?“ Naravno, u kontekstu ilahija
i kasida neizostavno je ime u vjeronau¢nim
udzbenicima naseg najplodnijeg pisca duhovne
poezije, uvazenog profesora Dzemaludina
Latica.

Dobar novitet za kontinuirano ucenje predstavlja
to $to autori ucenicima nude izbor zadataka za
samostalan rad kod kuce. Ovo, u kontekstu sve
vece potrebe za individualiziranom nastavom
kroz zakonom odreden proces integracije i
inkluzije, moze biti dobra potka da se ubuduce
i pojedini osnovni tekstualno-sadrzajni dijelovi
nastavne jedinice ponude kroz vise nivoa
znanja.

U kontekstu nasusne potrebe da konfesionalna
vjeronauka ponudi i tzv. multireligijske
sadrzaje, pun pogodak su dvije tematske cjeline
u udzbeniku - ,Objave su milost ljudima® i
»Razli¢itosti u mome komsiluku®. Smatramo
da ovih sadrzaja ubuduce treba biti vise. Ovi
sadrzaji trebaju se nuditi unutar mnogobrojnih
dodirnih tacaka razlicitih religija. To ¢e samo
jacati poziciju vjeronauke unutar vrlo obimnog
brojarazlic¢itih nastavnih predmeta. Vjeroucitelji
koji rade u gradskim $kolama budu ponosni
kad vide da (posebno zbog multipristupnog
sadrzaja u udzbeniku) i nastavnici religijske
kulture u nastavi koriste ovaj udzbenik (jos
uvijek nema udzbenika religijske kulture).
Ilustartivan primjer je naslov ,Pocinje nova
era“ (str. 61-62), gdje su, u tabeli, kao jedan od
postulata ,Vjeronauke za suzivot®, prikazane
dodirne tacke krS¢ansatva i islama. Ovi primjeri
promicu univerzalno pravo svakog ¢ovjeka na
razlicitost.

Pohvalno je kako su namaski Sarti (str. 95)
predstavljeni u duhu higijensko-ekoloskog
odnosa covjeka naspram Zivotne sredine
koja ga okruzuje, ali i naspram sebe samoga.
Ovaj detalj, korelativno pristupaju¢i kulturi
zivljenja, Cistocu tijela, odjece i mjesta na kome
se obavlja namaz, oznac¢ava op¢om higijenom;
uzimanje abdesta, gusula ili, u nedostatku vode,
tejemmuma, oznacava licnom higijenom; a

obavezu da se bude propisno obucen, oznacava
higijenom odijevanja itd.

Kako je arebica originalan bosanski proizvod
iz prve polovine prosloga stolje¢a, smatramo
vrlo pozitivnim $to se u naslovu ,Kako da
ostvarimo planirano® (str.104) kroz igru
simbola/desifriranja nudi upravo arebica i njena
slova kao Sifre koje treba odgonetnuti. Ispod
je napisana puna izreka arebicom (bosanki
jezik/znacenje napisano arapskim pismom), a
ostavljena je i prazna linija uc¢enicima da napisu
rjeSenje izreke. Na ovaj nacin svaki vjeroucitelj
koji to zeli ima priliku ucenicima, makar u
vidu kognitivnog, objasniti znacaj pojave tog
pisma usred velike nepismenosti tadasnjeg
muslimanskog (posebno zenskoga) stanovnistva
u Bosni kad je u pitanju latini¢ko pismo. Ali, na
ovaj nacin ce i svaki vjeroucitelj koji to da tada
nije pokusao, uz vrlo malo truda moc¢i ¢itati bilo
koji tekst pisan arebicom i razumjeti njegovo
znacenje.

Medutim, svakiradima propustaineizostavne su
dobronamjerne sugestije. Uocljivo je, naprimjer,
da, za razliku od dosadasnjih udzbenika, u
ovome nedostaje predgovor u kome bi, u vidu
vrlo kratkog uvodnog obracanja ucenicima,
bila iznesena koncepcija udzbenika. Nedostaje i
zavr$na rije¢, ali i koristeni izvori i literatura.
Smatramo da bi bilo korisno i vrlo funkcionalno
da je na kraju ponuden abecedni rje¢nik novih
(osnovnih, manje poznatih) termina.
Dobrodosla bi i kraca biografija autora,
svakako vise kolegama vjerouciteljima, a
manje ucenicima. Zanimljivo je, takoder, da
u impresumu ne stoji ime ilustratora ($to do
sada nije bio sluc¢aj), iako u udzbeniku ima
ilustrativnih crteza (istina, mnogo manje nego
ranije, jer i dob ucenika zahtijeva postepenu
redukciju ilustrativnih sadrzaja). Mozda se
podrazumijevalo da su te ilustracije autorske,
ali se to moralo naglasiti. Na 32. strani, u lijevoj
koloni tebele, potkrala se i manja korektorska
greska - ponavljanje teksta istog sadrzaja.
Prema nasem miSljenju, jedan od glavnih
postulata  tehnickog  standarda  izrade
vjeronauc¢nog udzbenika bio bi da se kod ajeta
i dova, a posebno kod sura koje se memoriraju,
tesdidi (dupla slova) oznace drugom bojom,
razli¢itom od boje ostalih slova unutar sure.

Iz prakse rada sa ucenicima, isticemo to kao
propust svih do sada stampanih udzbenika.
Naravno, u nedostatku udzbenickog standarda,
razumljivo je da se dogadaju ovi propusti. Zbog
toga smatramo da je potrebno donijeti standard
za izradu vjeronau¢nih udzbenika koji bi
regulirao ove i slicne detalje.

Samir Dedi¢

PRIRUCNIK ZA
VJEROUCITELJE I
PREDAVACE
RELIGIJE

Savjetodavno vije¢e Komisije stru¢njaka
ODIHR-a za slobodu vjeroispovijesti i
vjerovanja, ,Toledo: Vode¢a nacela o

poducavanju o religijama i vjerovanjima u
drzavnim skolama“, OSCE/ODIHR, Sarajevo,
septembar 2008.

Knjigu - priru¢nik ,Toledo: Vodeca nacela o
poducavanju o religijama i vjerovanjima u dr-
zavnim $kolama“ (u daljem tekstu ,,Toledo, vo-
deca nacela®) pripremio je Savjetodavni odbor
Komisije stru¢njaka za slobodu vjeroispovijesti
i vjerovanja ODIHR-a (OSCE-ovog Ureda za
demokratske institucije i ljudska prava).

Na 119 strana, ovaj priru¢nik prilazi tematici
vjerskog obrazovanja u $kolama na nacin
pluralistickog pristupa. On protezira ucenje o
vjeri, a ne ucenje iz vjere.

Savjetodavni odbor Komisije stru¢njaka
ODIHR-a za pitanja slobode vjere sastao se
u Toledu (Spanija) u martu 2007. godine da
bi raspravljao o pristupima za poducavanje o
religijama i vjerovanjima u drzavnim $kolama u
56 drzava ¢lanica OSCE-a. Na sastanku u Toledu
pokrenut je intenzivni proces, $to je rezultiralo
formuliranjem ,Vode¢ih nacela iz Toleda o
poducavanju o religijama i vjerovanjima u
drzavnim $kolama®“

Vodeca nacela dizajnirana su da bi pomogla
ne samo nastavnicima nego i zakonodavcima,
i zvani¢nicima u ministarstvima obrazovanja.
Knjiga je podijeljenja na Sest poglavlja.

Prvo poglavlje ,Oblikovanje Toledo vodecih
nacela“ nudi odgovore na pitanje koja je svrha
poducavanju vjeri u javnim Skolama. Istice se
da nema tog edukatvinog sistema koji bi sebi
mogao priustiti to da ignorira ulogu religije
kroz histroiju i kulturu naroda.

Ignoriranje vjerskog poducavanja u javnim $ko-
lama bilo bi jos$ ve¢i promasaj danas, kad je sva-
ko drustvo, a i Evropa u ¢jelini, sve vise plurali-
sticko i kad religija ima sve ve¢i uticaj u javnoj
sferi zivota. Priru¢nik nagladava da obrazovanje
o religijama treba biti koncipirano na nacin da
prenosi znanja i vrijednosti koja se odnose na
vjeru na ukljuciv nacin, tako da i ucenici kao
pojedninci uvide da su dio iste zajednice te da
se nauce izgraditi vlastiti identitet koji nikad i
nimalo nece biti u koliziji sa zajedni¢kim identi-
tetom tvorenim od razlic¢itih identiteta koji nas
okruzuju.

Dakle, zeli se inkluzivni pristup u svakome smi-
slu te rijeci. Stoga se u predgovoru bosanskome
izdanju ove knjige naglasava da upravo ,,Toledo,
vodeca nacela“ kao takva mogu i trebaju po-
mo¢i bosanskohercegovackom razjedinjenom
obrazovnom sistemu, gdje je jo$ uvijek sasvim
normalna pojava sistem dvije $kole pod jed-
nim krovom. ,Toledo...“ nudi univerzalna rje-
$enja koja bi, ukoliko bi se njegovala, izgradila
drustvo za suzivot sa drugim i drugacijim (a ne
pored drugog i drugacijeg) bez potiranja svoga
vlastitog identiteta. Naravno, u mjeri u kojoj bi
se odstupalo od ponudenih univerzalnih rje-
$enja, svaki bi zaseban identitet unutar vlasite
autoglorifikacije iSao ka potiranju onog drugog.
Tada bi se istinska multikultiralna drustva pre-
tvorila u netolerantna drustva.

Dva su eklatantna primjera ove preobrazbe.
Spanija je bila primjer suzivota razli¢itih ideja
i tradicija zivljenja sve do 1492. godine, kad
se, §to se u predgovoru naglasava, zemlja koja
je bila primjer tolerancije okrenula ka vjerskoj
netoleranciji, kao i mnoge druge evropske
zemlje u tome periodu. Upravo je grad Toledo
do toga perioda, zajedno sa Kordobom, bio
centar u kome su se zajedno muslimanski,

